
ekonomike né drejtésiné tranzitore

Krimet e diktatures komuniste né Shqipéeri pérfshiné shkeljen e té drejtave civile dhe politike
si dhe té drejtave ekonomike, sociale dhe kulturore. Pasojat e kétyre krimeve shtrihen né
breza dhe jané té pranishme edhe sot, mbi 30 vjet pas rénies sé regjimit komunist. Ky studim
synon té hedhé drité mbi perceptimet e té mbijetuarve té krimeve te diktatures dhe
pasardhesve té tyre mbi zhvillimet e drejtésisé tranzitore né Shqipéri. Ai bazohet né
ndérthurjen e metodologjisé cilésore (27 intervista) me até sasiore (130 pyetésoré). Analiza e
té dhénave tregoi se té mbijetuarit e krimeve komuniste dhe pasardhesit e tyre vlerésojné
démshpérblimin ekonomik si njé nga aspektet mé té réndésishme té drejtésisé tranzitore.
Sipas tyre, démshpérblimi per krimet e kryera duhet té keté njé natyré té gjéré dhe te pérfshijé
pasojat ge vijuan nga shkeljet e té drejtave civile dhe politike si dhe té drejtave ekonomike,
sociale dhe kulturore: humbjet e familjaréve, kohégéndrimin dhe punén né burg, mohimin e
te drejtes se arsimimit, pensioneve, banimit, kujdesit shéndetésor, sekuestrimin e pronés si

dhe pjesémarrjen né jeten familjare, politike, sociale dhe kulturore.

Fjalet kyce: Drejtesia transitore, reforma ekonomike, reparacioni, perceptimet e té
mbijetuarve



Title: The consequences of communist crimes and the importance of
economic reforms in transitional justice.

The crimes of the Albanian communist regime included the violation of civil and political
rights as well as economic, social and cultural rights. The consequences of these crimes
extended to several generation and are present even today, over 30 years since the end of the
communist regime. This study aims to document the accounts of the survivors and their
descendent on the developments and impact of existing transitional justice mechanisms in
Albania. The study combines qualitative approaches (27 interviews) with quantitative
approaches (130 surveys). The analysis of the data shows that the survivors of the
dictatorship and their descendants believe that economic compensation (and redress) are one
the most important mechanisms of transitional justice. They believe that the economic
compensation must have a wide scope and include addressing the impact of the violation of
civil and political rights as well as economic, social and cultural rights. Compensation must
recognise the loss of family members, time and work in prison, the denial of the right to
education, pension, contributions at work, housing, healthcare, loss of property, and denial of

right to family, political, social and cultural life.

Shkelja e té drejtave té njeriut dhe pasojat

Shkeljet e té drejtave té njeriut né ményre masive jané shumé té pérhapura dhe kané prekur
mbi gjysmén e vendeve anembané globit gé nga fundi i Luftés sé Dyté Botérore!. Kéto
shkelje pérfshijné pérjetime té skajshme si pér shembull vrasje apo tortura, por edhe dhunim
sistematik té té drejtave civile, politike, shogerore, ekonomike dhe kulturore. Shkeljet e té
drejtave té njeriut ndikojné jo vetém tek viktimat e drejtpérdrejta por dhe brezat pasardhés? 3.
Te mbijetuarit perballen me pasojat e dhunimit pér dekada me radhé. Gjithashtu, ata mbartin
shqetésimin sesi pasojat e shkeljeve té té drejtave té tyre mund té ndikojné né komunitetet ku
ata jetojné, mbaré shogéring, deri dhe brezat e ardhshém. Aftesia dhe mundésia pér té
perballuar te shkuaren ndikohet drejtpérdrejt nga reformat e drejtésisé né vijimési* té cilat
njihen si Reforma te Drejtesise Tranzitore.

Reformat e Drejtesise Tranzitore

Terminologjia e ‘Drejtesise Tranzitore’ u formulua né pjesén e dyté té shekullit te 20-té, ku
shume vende si ato te Europes Lindore dhe Qendrore, Amerikés se Jugut dhe Afrikés se
Jugut, perjetuan transformime shogerore dhe politike ge kishin si géllim pérmbysjen e
regjimeve jo demoratike dhe jo pluraliste. Pyetje té réndesishme u shtruan né lidhje me
ményrat se si shogérité duhet té pérballen me krimet dhe se kush duhet té jeté pérgjegjés pér

t& marré kéto vendime® 6. Qé né fillim, ishte e qarte se drejtésia penale duhet té jeté e pandaré
nga reforma ge kané si géllim pagen, stabilitetin dhe demokraciné’ 8. Ky konkluzion ¢oi drejt
zhvillimit te Reformave te Drejtesise Tranzitore (RDT). RDT-té jane mekanizma ligjoré apo
jo-ligjoré (p.sh., moral ose politik) gé veprojne né nivel shtetéror dhe shogeror pér té véné né
vend drejtésiné dhe pér té lehtésuar arritjen e pages dhe bashkimin e shogérisé pas luftérave,
konflikteve, apartaideve dhe regjimeve diktatoriale®. RDT- té mund té kené géllime té
ndryshme, (p.sh. dénimin e fajtoréve) por né realitet, pasojat mund té shtrihen mé gjeré dhe té
ndikojne né promovimin e pajtimit dhe té rindértimit shogéror'® 11, né rehabilitimin e
viktimave'? dhe deri né ¢rrénjosjen e pabarazisé shogérore®®.

Reformat e Drejtésisé Tranzitore té ndérmarra deri mé tani né mbaré globin pérfshijné
ndjekjen penale té ploté ose té pjesshme (p.sh. né rast amnestie té grupeve té caktuara) né
Gjykatat Penale Kombétare ose Ndérkombétare'# . Ashtu si mekanizmat e tjeré, drejtésia
penale mund té keté njé ndikim shumé mé té gjeré sesa objektivi i drejtpérdrejté. Pér
shembull, Gjykatat Ushtarake ose Gjykata Penale Ndérkombétare (Nuremberg dhe Tokyo)*®,
kané ndikuar pozitivisht si mjete parandaluese, por dhe kané rritur pérgjegjshmérine, kané
shérbyer pér dokumentimin historik t& krimeve, kané ndikuar né zhvillimin e métejshém té

institucioneve ndérkombétare té drejtésisé penale dhe jurisprudencés, si dhe kané shpaguar né

5 Schabas, William A. "Genocide trials and gacaca courts.” Journal of International Criminal
Justice 3, no. 4 (2005): 879-895.

6 Teitel, Ruti G. Transitional justice. Oxford University Press on Demand, 2000

7 1bid

8 Shaw, Rosalind, Lars Waldorf, and Pierre Hazan, eds. Localizing transitional justice:
Interventions and priorities after mass violence. Stanford University Press, 2010.

° Ibid 6
10 Mani, Rama. Beyond retribution: Seeking justice in the shadows of war. Polity, 2002.

11 Sideris, Tina. "War, gender and culture: Mozambican women refugees.” Social science &
medicine 56, no. 4 (2003): 713-724.

12 Patel, Nimisha. "Human rights-based approach to applied psychology." European
Psychologist 24:2, (2019). 113-124

13 Nagy, Rosemary. "Transitional justice as global project: Critical reflections.” Third World
Quarterly 29, no. 2 (2008): 275-289.

14 Pensky, Max. "Amnesty on trial: impunity, accountability, and the norms of international
law." Ethics & Global Politics 1, no. 1-2 (2008): 1-40.

15 Futamura, Madoka. War crimes tribunals and transitional justice: The Tokyo trial and the
Nuremburg legacy. Routledge, 2007.



ményré té drejtpérdrejté démet individuale té viktimave'®, Edhe pse mekanizmat tranzitoré té
drejtésisé penale mund té luajné njé rol gendror né transformimin e rendit politik!’, zbatimi i
tyre ka gené i kufizuar dhe madje i kritikuar né rastet kur ushtrohet nga shteti. Kjo formé e
drejtésisé, ashtu si ¢do mekanizém i zbatuar pa reforma shogéruese, éshté e kufizuar si né
zbatim, ashtu dhe né pérfitimet gé mund té arrijé né aspektin funksional dhe até simbolik.
Mekanizmat qé shkojné pértej ndjekjes penale jané ato gé synojné démshpérblimin e
viktimave dhe pajtimin mes paléve. Kéto mekanizma sollen njé ndryshim pozitiv pér
mbrojtjen e té drejtave té njeriut pér viktimat dhe pér trajtimin e tyre me respekt né procesin e
vendosjes sé drejtésisé!®. Pér shembull, drejtésia historike (ku pérfshihen komisionet e sé
vértetés, tregimi i sé vértetés dhe ceremonité pérkujtimore) mund té trajtojé disa nga
kufizimet e drejtésisé penale duke krijuar lidhjen midis sé vértetés dhe pushtetit politik®®, por
gjithashtu duke ofruar njé formé mé kolektive té drejtésisé?® 2. Drejtésia administrative ose
reformat administrative (p.sh. vetingu, lustracioni, kufizimi i pjesémarrjes politike, civile dhe
drejtuese i autoréve té shkeljeve té té drejtave té njeriut) mund té pérdoren gjithashtu me
sukses dhe té ndikojné né rendin politik né tranzicion dhe mé gjeré?2. Po ashtu, jurisprudenca
tranzitore luan njé rol te veganté gjaté periudhave té ndryshimeve politike dhe regjimeve né
tranzicion. Ajo mund te keté ndikim afatgjaté né transformimin e regjimeve ligjore, por edhe
té normave shogérore?. Sé fundi, démshpérblimet mund té ofrojné pérfitime funksionale dhe
simbolike dhe té pérmbushin disa nga nevojat individuale dhe kolektive pas démit?,
Pavarésisht vlerés qé mbart secila nga kéto reforma, disa prej tyre jane studiuar dhe analizuar

mé shume se té tjerat?®. Reforma ekonomike éshté njé nga ato mé pak té studiuarat deri mé

tanis.

Réndésia e gasjes sé studimit

Qasja e pérdorur pér té analizuar pérvojat e té mbijetuarve éshté e réndésishme. Ajo duhet té
pérfshijé veté kéndévéshtrimet e té mbijetuarve dhe té familjareve té tyre né studimin, si dhe
ne hartimin dhe zbatimin e RDT-ve. Me pérjashtim té kriminologjisé viktimologjike qé
bazohet tek krimet individuale dhe ato t& kryera né kohe pageje?’, tradicionalisht, zérat e té
mbijetuarve mungojné né sistemin e drejtésisé. Né masé dérrmuese, té mbijetuarit kané pasur
rol té kufizuar (ligjérisht dhe/ose né praktiké) né procese gé kané té béjné me ndjekjet penale,
dénimet dhe démshpérblimet, pérfshi dhe ato vendimmarrése. Ky rol i kufizuar ka pasoja
serioze pér mbrojtjen e té drejtave dhe té interesave té té mbijetuarve, si dhe pér pérfshirjen e
versionit té vértetés sé tyre brenda sistemeve té drejtésisé?®. Ndjenja e pafugisé qé pérjetojné
t& mbijetuarit pér shkak té pérjashtimit nga procesi i drejtésisé?® jo vetém qé redukton
aftésiné e tyre pér té kérkuar drejtési, por ndikon deri né zhgénjimin dhe largiming nga
sistemi i drejtésisé®® 3L, Hulumtime mbi drejtésiné procedurale®? mbéshtesin réndesing qé ka
pjesémarrja dhe kontributi i té mbijetuarve né procesin e drejtésisé. Té mbijetuarit mund té

identifikojné reforma mé té géndrueshme, té pérshtatshme dhe mé té pranueshme né nivel

vendor, vecanérisht kur mekanizmat ndérkombétaré ose kombétaré kané déshtuar ose nuk
mund té zbatohen®® 34, Kéndvéshtrimet e veté t& mbijetuarve mund té ndihmojné gjithashtu né
identifikimin se kur dhe ku gasjet vendore mund té jené problematike apo te démshme?® 3¢,
Pér kéto arsye, ky studim shqyrton piképamjet e veté té mbijetuarve dhe té familjaréve te tyre
mbi proceset e ndryshme té drejtésisé tranzitore, perfshire dhe pasojat dhe reformat

ekonomike dhe démshpérblimet.

Qéllimi i studimit

Ky studim synon té vendosé piképamijet e ish té pérndjekurve politik si té mbijetuar té
krimeve komuniste né gendér té té kuptuarit té drejtésisé tranzitore, duke marré parasysh
kontekstin socio-politik ku ndodhén shkeljet. Studimi i paré analizon kéndvéshtrimin e tyre
mbi drejtésingé tranzitore. Kéndvéshtrimet né fjalé u mblodhén népérmjet intervistave té
thelluara me ish té pérndjekur politik gé jetojné né Shqipériné e pas diktaturés. Studimi i dyté
hulumton pérparésiné gé ish té pérndjekurit politik i japin proceseve té ndryshme té drejtésisé
duke pérdorur si metodologji anketimin. Sé bashku, kéto dy studime kané pér géllim t’u
pérgjigjen katér pyetjeve ne lidhje me pasojat e krimeve té komunizmit si dhe reformave

tranzitore, né vecanti ato ekonomike:

e Cilat deme/krime duhet te démshpérblejé drejtesia tranzitore?
e Si lidhet démshpérblimi ekonomik me format e tjera te drejtesise tranzitore?
e Kush duhet té démshpérblehet?

e Kush duhet te kerkoje démshpérblim?

Konteksti i studimit

Diktatura komuniste né Shqipéri u vendos né fund té Luftés sé Dyté Botérore dhe zgjati deri
né fillim té viteve 1990%". Rreth 6,027 njeréz u vrang, 34,135 u burgosén dhe 59,009 (rreth
3% e popullsisé) u internuan, ndérsa shumé té tjeréve iu mohuan té drejtat politike, civile,
ekonomike, sociale dhe kulturore, vecanérisht nése shiheshin si kércénim pér diktaturén®,
Diktatura ne Shqiperi ndikoi ne shume aspekte te jetes sé personave té pérndjekur. Atyre iu
mohuan té drejtat pér pjesemarrje ne jeten civile dhe politike. Ketu perfshihen e drejta e jetes,
e integritetit fizik dhe mendor dhe e drejta e sigurise, liria nga torturat dhe denimet e
pameshirshme dhe ¢njerézore, pjesemarrja ne proces te drejte gjykimi, lira e fjales, e
mendimit dhe e fese, privatesia, jeta familjare, si dhe e drejta pér barazi dhe mos diskriminim.
Atyre iu mohuan dhe té drejtat pér pjesemarrije ne jeten ekonomike, shogerore dhe kulturore®
si e drejta e punes, e standartit te jetesés (ushqim, veshje, banese), sherbimet e shendetit
mendor dhe fizik, e drejta e arsimimit dhe shume te tjera*. Keto te drejta nderlidhen me
njera-tjetren dhe shpesh realizohen kur mbivendosen (p.sh. e drejta e punes me te drejten e
fjales se lire dhe kerkeses per kushte me te mira pune).

NEé tridhjeté vitet gé pas rénies sé diktaturés, kané ndodhur vetém pak reforma té
drejtésisé tranzitore dhe viktimat ndihen té injoruar, té keqgkuptuar dhe té paafté pér té
zgjidhur padrejtésité e pérjetuara gjaté diktaturés*. Austin dhe Ellison*?, pérmbledhin
proceset kryesore té drejtésisé qé kané ndodhur pas rénies sé diktatures ne Shqiperi. Ato
pérfshine njé hetim né shkallé té vogél té krimeve ekonomike té disa prej udhehegesve te
diktaturés si dhe dénime pér abuzime financiare (né 1993-1994). Proceset e lustracionit u

zhvilluan gjithashtu gjaté viteve ‘90, por kéto u kritikuan se ishin té pasakta, té kufizuara si

dhe té shfrytézuara si njé mjet politik*® *4. Gjaté viteve '90 pati edhe disa raste té ndjekjes
penale pér krime kundér njerézimit. Né vitin 1994, njézet e katér zyrtaré té larté komunisté u
akuzuan sipas ligjit té gjenocidit. Kompensimi ekonomik i ish te burgosurve politik po ashtu
filloi ne vitet *90%, por Ky mbetet | paplotesuar. Q& atéherg, disa ndryshime té réndésishme
kané ndodhur. Né vitin 2010, Kuvendi i Shqipérisé miratoi Institutin e Studimeve té Krimeve
dhe té Pasojave té Komunizmit, i cili synon té vlerésojé dhe dokumentojé kéto krime. Vitet e

fundit éshté krijuar edhe Autoriteti pér Informimin e Dokumenteve té Ish-Sigurimit té Shtetit.

Studimi 1. Methodologjia

Intervista gjysmé té strukturuara u realizuan me 27 ish té pérndjekur politik dhe pasardhes té
tyre. Intervistat u analizuan me synim zbulimin e kuptimit dhe té pérkufizimit té drejtésisé
nga té intervistuarit. Pjesémarrésit u zgjodhen me ndihmén e organizatave vendore gé
mbéshtesin ish té pérndjekurit politik dhe persona te njohur nga studiuesit. Intervistat u
zhvilluan né gjuhen shqgipe nga 3 studiues dhe studimi u miratua nga Komisioni Etik i
Universitetit Nottingham Trent ne Britanine e Madhe. Intervistat filluan me pyetje té
pérgjithshme, si 'Mé tregoni dicka per familjen tuaj' dhe u pasuan nga pyetje mé té detajuara
rreth drejtésisé, si 'Cfaré duhet té ndodhé pér té shpaguar vuajtjen tuaj?'. Intervistat u
regjistruan né format audio dhe u zbardhén verbatim. Idete e perbashketa né intervistat e

ndryshme u analizuan me ané té gjashté hapave té analizés tematike?®.

Studimi I1. Metodologjia

Pjesémarrésve iu kérkua té identifikonin 5 proceset mé té réndésishme té drejtésisé tranzitore
sipas tyre. Ata mund té zgjidhnin nga njé listé e parapergatitur e RDT-ve ose mund té
paragesnin RDT-té e tyre. Listat e parapergatitura u hartuan bazuar né rezultatet e analizés sé
studimit té paré dhe té literaturés. Pjesémarrésit u ftuan t’i shkruanin pérgjigjet né njé anketé
me tekst té hapur. Anketimi u krye ballé pér ballé ose online me gjithsej 130 ish té pérndjekur
ose pasardhés té tyre. Pérgjigjet u analizuan me ané té analizés sé pérmbajtjes, e cila numéron
se sa shpesh ka ndodhur njé "shembull” (né kété rast, mekanizmi i drejtésisé) né té dhéna®’.
Mekanizma té ngjashém drejtésie u grupuan nén té njéjtin titull, megjithése pérshkrimi
origjinal i dhéné nga pjesémarrésit ruhet né kllapa. Pérmendja e secilit mekanizém éshté

numéruar sistematikisht né cdo anketé.

Rezultatet

Pjesémarrésit déshmuan pérvoja té shumta té shkeljeve té té drejtave gjaté diktaturés, té cilat
pérfshijné té drejtat civile dhe politike, si dhe té drejtat sociale, ekonomike dhe kulturore.
Disa prej kétyre shkeljeve pérfshinin burgim, puné té detyruar dhe internim, humbje té
shtépisé, té pronés dhe vendit té punés, ndarje té detyruar nga anétarét e familjes, humbje té
sé drejtés pér strehim, puné dhe arsimim, mosnjohje e kontributeve ekonomike, e arritjeve té
ndryshme si p.sh. ato arsimore, humbje té sé drejtés pér kujdes shéndetesor, tortura fizike dhe
psikologjike, pérjashtim nga jeta sociale, kulturore, familjare dhe komunitare, poshtérim dhe
sprovat publike, si dhe varféri dhe izolim i skajshém. Pér pasojé, edhe nevojat e tyre né lidhje
shpagimin e shkeljeve té té drejtave dhe lirive dhe lehtésimin e pasojave té vuajtjeve té sé
kaluarés ishin té shuméanshme. Né analizén e paragitur ne kete studim, vemendje e vecanté i
kushtohet démshpérblimit ekonomik dhe elementeve perberes te tij. Ceshtjet kryesore ge
trajtohen né kété studim pérfshijné a) deme/krime ge duhet té démshpérblehen nga drejtesia
tranzitore, b) lidhjet e démshpérblimit ekonomik me forma té tjera te drejtesise tranzitore, c)

kush duhet kompensuar dhe d) kush duhet ta kerkoje kompensimin.

Tema I: Cilat dhunime te te drejtave e lirive gé ndikuan ne aspektin ekonomik duhet te

adresohen nga drejtesia tranzitore?

47 Ryan, Gery W., and H. Russell Bernard. "Data management and analysis methods." Handbook of
gualitative research 2 (2000): 769-802.

Per pjesémarresit, shumé nga shkeljet e te drejtave gjaté diktaturés lidhen né ményré te
drejtépérdrejté ose té térthorté me aspektin ekonomik. Perveg tragjedisé/dhimbjes njerezore si
pasojé e vrasjes sé njé familjari, shpesh humbja e jetes apo burgimi ¢conte dhe ne humbje té
burimit té té ardhurave familjare (Citim 1).

Citim 1: Gjaté kohés gé ai ka gené né burg ne kemi vuajtur shumé, sepse mamasé
sime né (emer qyteti) nuk i jepnin puné, as puné krahu. Kur paraqitej né zyrén e punés

i thoshin shko ha ato qé té ka léné yt 'shoq*.

Burgimi shpesh perfshinte dhe puné té papaguar, ge ende mbetet e pashlyer per shume nga te
mbijetuarit (Citim 2):

Citim 2: Uné kam punuar dhe ti s’ mé ke paguar. Mé jep punén e papaguar. Dhe ¢faré
béri geveria? Dha ‘letra me vleré’ u quajtén né até kohé. Dhe kéto letra i
grumbulluan népér banka ato, s 'morén asnjé gjé edhe humbén se nuk i vuri shteti né

funksionim. Mbetén letra bakalli. Mbas 6 vjetésh protesta mé né fund e aprovuan®.

Pérndjekja sillte shpesh dhe sekuestrimin e prones dhe té pasurise, njé céshtje gé ende sot
mbetet kryesisht e pazgjidhur ne Shqiperi. Pasojat e varferise sé skajshme gjate dikatures
prekin ende nje pjese te shtreses se té ish té pérndjekurve, te cileve jo vetem iu moren pronat,
por dhe nuk i reflektohet mundi i punes ne pensione apo reformat ekonomike ge jané zbatuar
deri tani (Citim 3 dhe 4):

Citim 3: Mirépo si u thashé gé u arrestua, té gjitha pronat u sekuestruan, i mori shteti
i atéhershém dhe sot luftojmé pér té marré dhe pronat tona, ¢’éshté e drejta. Akoma

nuk i kemi marré.... Se uné jetoj me dy pensione minimale.

Citim 4: Kisha ruajtur leke pér té bleré njé lavatrice pér nénen dhe njé frigorifer edhe

prisnim nga dita né dité t& vinin. Edhe kéto shiteshin dhe me autorizim. Kur mé

48 Intervista gojore 5.
“Intervista gojore 7.
>0 Intervista gojore 20.

arrestuan mua, vajtén kontroll né shtépi. S’pané gjé, morén ato qé té thashé,
enciklopediné, até fjalorin, edhe morén paraté. Kur u lirova nga burgu vajta né kété,
né Degén e Brendshme né (emer qgyteti). | thashé uné nuk gjeta paraté. 1k shlyeja

partisé, s’ke puné me paraté! T’i kané viedhur té tieré®:.

Gjaté diktaturés, vuajtjet ge pasonin humbjen e njerezve dhe mohimin e shumé té drejtave si
e drejta pér arsimim, pér pune, pér shpérblim financiar té punés sé kryer etj., u shogeruan

shpesh dhe me varferi té skajshme (Citim 5, 6, 14):

Citim 5: Neve na hignin té drejtén e triskave. Po, mujore. 400 gr buké ishte triska

ordinere gé e merrte gjyshja ime, dhe ne té mos ngopim barkun me buké&®2.

Citim 6: Nuk kishin té drejté té kishin triska pér té marré ushqgime pér shumé vite me
radhé. Késhtu gé as té drejtén e punés sime méje nuk ia jepnin dhe, shumé, shumé
voné, rreth viteve '70, kur ekonomia na kishte réné shumé né familje, mezi mundi té

hynte punétore né njé fabriké duhani®?.

Sic¢ permendet me lart, disa prej shkeljeve mé té rénda ishin mohimi i te drejtes pér puné, i

punésimit né profesionin e duhur apo i arsimimit (Citim 7).

Citim 7: Kam béré shkollén natén, ekonomikun, por gé nuk e gézova asnjéheré, nuk
punova asnjéherg, sepse kudo gé shkonja ishte vula né kurriz. Mbarova ekonomikun
natén me nota shumé té mira dhe nuk guxoja té kérkonja shkollé té larté se e dinja qé

nuk mé jepej. U detyrova té& punoj njé zanat té thjeshté sepse puné s 'na jepnin™*.

Pjese e vuatjes ishte dhe pasiguria e punés. Shpesh té pérndjekurit politik detyroheshin te
nderronin pune dhe te udhetonin me ore te tera kur eméroheshin né gendra pune shumé larg
vendit té banimit (Citim 8)

>1 Intervista gojore 17.
>2 Intervista gojore 1.

>3 Intervista gojore 22.
>4 Intervista gojore 11

Citim 8: U arrestu baba edhe mé hogén nga puna edhe s kishte... Uné njéheré kujtova
se ra giella, si kom me ia ba? Né fermé mé cune. Edhe aty nuk mé lejshin rehat se
ferma ishte e hapun shum, uné isha né nji katun 4 km larg (emer qyteti). Prej aty na
cojshin sa her nji grup si puna jeme, na ¢ojshin nji her né (emer fshati), éshté nji fshat

nja 11 km jash (emer qyteti), gjithanejna®.

Shpesh té pérndjekurve politik nuk u njihej merita e punés apo té tjera kontribute shogérore
dhe iu mohoheshin arritje té ndryshme (Citim 9):

Citim 9: Né tabelé. Nuk lejohesh. Ose njé mésues ta thoshte tro¢ gé nuk té ve 10 se ti
je djalé armiku. Ti e ke mésu pér 10 po uné s’té ve 10. Ti je djalé armiku dhe uné nuk

do ta pérdor 10-tén pér ty pavarésisht se ti e meriton. Pra kéto ishin disa ményra®®.

Mohimi i té drejtave dhe lirive té njeriut paten pasoja gjate por dhe pas diktatures kur te
pérndjekurit nuk mund te arsimoheshin apo te punésoheshin né pozicione pune té
mirépaguara, ose kur pensionet e tyre ishin dhe mbeten shume te vogla si pasoje e punes se
detyruar. Nje forme tjeter e mohimit ishte dhe jetesa ne kushte shume te veshtira e cila

ndikonte ne menyre te drejteperdrejte dhe afatgjate ne shendetin fizik dhe mendor (Citim 10):

Citim 10: Kemi jetu né bodrumet e pallateve (emri pallatit), na hynte uji 80 cm. Dhe
nuk cante koké njeri, dhe kur shkonim né Komitet, nje vinte nga mbrapa qé té mos ta
takonim ne se do ankoheshim se s ’kemi shtépi dhe jemi né ujé. Prapé vula ishte

gjithmoné prapa kurrizit®.

Njé shembull i mohimit té té drejtes per perkujdesje shendetesore deri né vrasje ilustrohet né

citimin né vijim (Citim 11):

Citim 11: Edhe e shtrojmé me urgjencé né spital nenen. Aty nji doktor gé mé njifte mu
thoté, me dhimbje té madhe po té them, merre nanén edhe ¢oje né shpi se s ’po dojn

me i dhan gjak. A kupton tani ku arrin kulmi? Edhe ajo ma von vdig®®.

>> Intervista gojore 27
>6 Intervista gojore 14
>/ Intervista gojore 13
>8 Intervista gojore 18

Nje pjese e vuajtjes u shkaktua prej lidhjes sé ngushté gé ekziston mes demeve apo

veshtiresive fizike me ato mendore. Keto deme jane afatgjata dhe ndihen ende ne ditét e

sotme (Citim 12).

Citim 12: | kam me protezé té dy gjunjét. | kam operuar. Nga té ngriturat e vagonéve.
Njé vagon peshonte 2 toné. Né njé galeri ku s ’kish asnjeri, ku ti vetém me njé drité
késhtu, me pirit. Kush do ta ngrinte vagonin nga shinat? I vinje kurrizin kétu edhe
bénje lufté me vetveten... isha i ri uné, isha 30 vje¢. Nuk ta jepte, e dha mé voné. Té dy

gjunjét, kété gjurin s 'ka gjashté muaj qé e kam operuar, kété kétu®®.

Mohimi i te drejtave dhe lirive behej dhe me i veshtire per t’u perballuar kur format e denimit
ishin té skajshme si burgim apo internim. Kjo shkaktonte ndarje nga njerezit e dashur dhe te

besuar ge mund te ofronin ndihme ne kohe te veshtira (Citim 13):

Citim 13: U internuan né (emer qgyteti) edhe aty géndruan 47 vjet.... Néna ime ishte
shtatzéné me mua dhe kur shkoi né (emer qyteti) pas dy muajsh kam lindur, d.m.th.

uné linda né (emer qyteti)®.

Kufizimi i lirisé me ané té burgimit apo internimit kishte pasoja té rénda jo vetém tek veté
individét e dénuar por gjithé familjarét, pérfshi fémijét e té moshuarit, gé vareshin

ekonomikisht prej tyre (Citim 14).

Citim 14: Dhe u ndje edhe ajo vuajtja njé ciké mé e madhe, njé ciké mé tepér, sepse
kur vinte triskat e racionit, sado gé mbanin radhén, kur i dinin gé ishin me njollé né
biografi, gjithmoné i ¢conin né fund, tim até e ¢onin. P.sh. i vinte radha dhe i thoshte ti
shko né fund, i thoshte, do vijé ky tjetri. Pra, ndodhte gjithmoné kjo gjé. Te quméshti,
pér shembull gjyshen time, e ¢conin né fund pérheré. Prisje ti né radhé, thoshte s ka

peér ty. S’ka pér ty. Dhe kjo vinte pér shkak té persekutimit, kuptohet. Sepse mbrapa

> Intervista gojore 21
60 Intervista gojore 2

ishte dikush tjetér gé ishte... Dhe gjithmoné me té persekutuarit kjo ndodhte. Kjo éshté

pak-a-shumé historia e familjes sime®?.

Pervec ndarjes fizike prej familjaréve ge vinte si pasoje e internimit, ne realitet kishte dhe
ndarje te detyruara brenda familjes apo komuneteve ekzistuese. Diktatura kontrollonte dhe te
drejten e jetes familjare ku te pérndjekurit politik i kishin mundésité e zgjedhjes té kufizuara
(Citim 15). Kjo detyronte te vetmen menyre te krijimit te familjes ne rrethana kur te dy

bashkeshortet jetonin ne kushte dhe varferi té skajshme.

Citim 15: Ishin té ndalume ne nuk kishim té drejté d.m.th. si armig gé quheshim né até
kohé, nuk kishim té drejté edhe martesén pér t’'i béré mes pjesés tjetér qé ndoshta

s 'ishte dhe komuniste po ishte njé pjesé qytetare, né puné té vet, dhe ato nuk
lejoheshin té martoheshin me ne po dhe ne nuk lejoheshin®?,

Vuajtja njerézore né gjithé larminé e formave té pérshkruara mé sipér (Citim 1-15) nuk éshté
reflektuar ende ne reformat ge kane per synim rehabilitim shogeror, politik, ekonomik dhe
profesional té ish té pérndjekurve politik. Keto forma te shumefishta vuajtjeje déshmojné
nevojen e dokumentimit té detajuar e gjithépérfshirés te krimeve to komunizmin si dhe

reflektimin e tyre né reformat e démshpérblimit.

Tema Il: Pasojat e krimeve jané afatgjata dhe ndikojne dhe pas dikatures

Ndonese ne parim krimet u ndalén me renien e diktatures, pasojat e tyre vazhdojne dhe ne
ditet e sotme. Nje forme shume e rendesishme e padrejtesisé éshté edhe vonesa ne njohjen
dhe zbatimin e reformave te démshpérblimit. Padrejtesia per pjesemarresit merr dy forma.

Forma e pare i referohet mungeses se reformave ge vene ne vend drejtesine (Citim 16):

Citim 16: Pér arsye se demokracia né Shqipéri nuk erdhi ashtu si¢ e pritshim dhe e
déshironim ne té pérndjekurit politik, né kuptimin global, njé demokraci gé té kishit té

drejtat dhe lirité tuaja, njé demokraci gé té kishe... té kishte konkurrencé si né

61 Intervista gojore 19
62 Intervista gojore 20

politiké, si né punésim, si né té tjera. Njé demokraci qé prona t’i njifej pronarit, njé
demokraci gé kriminelét gé kishin kryer krime ndaj familjeve tona té dénoheshin, por
jo té nderohen. Pra, e gjithé kjo malgamé e késaj demokracie ndodhi se demokracia
né Shqipéri u frenua nga pushteti i fundit diktatorial gé po lironte karriget e pushtetit
por nuk po lironte veprimet ideologjike qé t’i shérbenin shogérisé shqiptare. Pra, ne
ndodhemi, ndodhemi pérballé njé sitaute kaotike 26 vjecare. Né Shqipéri mbrohet
diktatori, njé ndér diktatorét mé té egér botéroré, deformohet historia, nuk pranohet e
vérteta, luhet me ndjenjat e qytetaréve gé u persekutuan. Persekutimi i tyre pérdoret
politikisht dhe aspak ligjérisht. Nuk asht ba asgja nga shteti i ashtuqujtun demokratik
né kuptimin psiko-analizé té vujtjeve té kétyre familjeve duke trajtuar si té burgosurit
politik, si familjen gé ishte pushkatuar njé pjesétar i tyre dhe gé nga pushkatimi i
pjesétarit té familjes dhe deri né vitet *90 atij i mohoheshin té gjithé té drejtat e lirité
e njeriut, i mohohej prona, i konfiskohej prona... Pér shembull, uné jam djali i njé té
burgosuri politik,.. Mé éshté mohuar arsimi, jam lejuar gé té vazhdoj shkollén e
mesme mbas 17 vjetésh gé kam mbaru 8-vjecaren dhe kur ka ardhur i ashtuquajturi
sistem demokratik kam mbaruar dhe arsimin e larté. Du té trajtoj problem kétu té...
cfaré ndodhte me té burgosurit éshté mé miré gé té intervistosh té burgosurit qé kané
gené né burg. Po c¢faré ndodhte me ne jashté burgut? Jashté burgut, me familjet e té

burgosurve®?.

Forma e dyte lidhet me veshtiresine per te shfrytezuar mundesite e krijuara nga sistemi i ri.
Keshtu, dhe kur ndryshimet jane miratuar, disa mbeten te veshtira per tu zbatuar pasi nuk

mund te ¢cbéjné demet ge jané te shumta dhe te akumuluara ne kohe (Citim 17 dhe 18):

Citim 17: E vetmja gjé gé ka fituar pjesa mé e madhe e té burgosurve, gé kishin nga
njé té arratisur atéheré, morén udhén e ikén né Ameriké, ikén andej, ku kishin njerézit
e tyre. Po, fituan liriné. Fituan liriné. Asgjé tjetér. .... Kéta aty i kané shpresat gé té
marrin ato lekét. Aty e kané shpresén. Ku ta gjejné shpresén tjetér? Ata té zinjve nuk u
jepej shkollé, ku té béjné shkollé, jané nga 70 vjeg, nga 80 vjeg, nga 60 vjeg. .... Ata
Q& jané té rinj jané té sémuré, jané... S kané zanat e s ’kané... Eshté njé tragjedi

kombétare®,

63 Intervista gojore 26.

Citim 18: Né ’90-én, kuptohet, kur me teori té gjithé ishim té barabarté sepse u nisém
té barabarté, nuk ishim né fakt té barabarté sepse babi im nuk kishte shkollé té larté,
ime mé nuk... pra, té pérndjekurit politik nuk kishin shkollé té larté. Dhe, duke gené se
nuk kishin mundési pér té béré shkollén e larté atéherg, ishte shumé e véshtiré gé... Ti
duhet té punoje, apo duhet té rrije gé té béje shkollén e larté?! Ndérkohé kishe fémijé,
kishe té gjitha. Prandaj shanset nuk ishin dhe aq té médha. Pagka se, me théné té
drejtén... Iu dha mundésia edhe tim eti dhe time méje po nuk mund ta bénin dot se o

duhet t& linin punén, ose duhet té bénin shkollén®®.

Keto veshtiresi ne zbatimin e reformave pasqyrojné mungesén e mundesive né periudhén e

pas diktaturés me té cilat u pérball shtresa e ish té pérndjekurve politik (Citim 19 dhe 20).

Citim 19: Atéheré, kur ne na hogén internimin ne kishim té drejté garkullimi gé té
iknim, po ku do iknim? S'kishim as shtépi, as katandi, asgjé prej gjéje. ...Mé dhané
edhe rroba pér t'u veshur se merre me mend si u kthyem ne pas 16 vjetéve! Dhe uné
kam filluar puné dhe kam ndenjur pastaj né shtépiné e njé shoges sime, ... kam
ndenjur té shtépia e késaj. Familja ishte akoma né fshat. U hap shkolla, ish-Shkolla e
Partisé dhe té dénuarit politik dhe ordiner mésyné atje dhe zuné nga njé banesé pér té
jetuar. Dhe ne jetuam atje. Kemi ndenjur pesé vjet. Dhe atje ge njé geto e

jashtézakonshme, se kushtet e jetesés jashtézakonisht té kéqgija, me banja kolektive®®

Citim 20: Pjesa tjetér... i gjeti lirimi... i gjeti pak té moshuar, té sémuré, pa puné.
Pjesa mé e madhe vuajné akoma. Nga sémundjet, vuajné nga papunésia, se s punojné

dot. Kané marré ndonjé shtépi, mbijetojné. Zvarriten, po nuk jané... nuk jané®’

Keto dy forma veshtirésish (Citim 16-20) jane shembull i padrejtesise me té cilén shtresa e
pérndjekur po pérballet ende. Pavaresisht veshtiresive afatgjata té pérshkruara mé sipér, né

Shaqiperi, ashtu si dhe né vende te tjera, mbi 30 vjet pas ndryshimit té regjimit ende i

65 Intervista gojore 25

kushtohet shume pak vemendje reformave ge lehtesojne rehabilitim e pasojave fizike dhe

psikologjike té shkeljes sé t& drejtave té njeriut®®.

Tema I11: Bashkérendimi i démshpérblimit ekonomik me té drejtat e tjera.

Pérgjigja e kesaj pyetjeje vjen nga analiza cilesore e pérgjigjeve né pyetésoré dhe intervista.
Té mbijetuarit e diktaturés shqiptare dhe pasardhésit e tyre renditén forma té ndryshme té
démshpérblimit né proceset kryesore té drejtésisé (shih tabelén 1). Piké sé pari, ata dhané njé
pérkufizim té gjeré té démshpérblimit, ku pérfshiheshin masa ekonomike (p.sh.
demshperblimet) dhe njohja e té drejtave (p.sh. pensionet, kthimi i pronés) si dhe rehabilitimi
né status té ploté social dhe politik né shogériné aktuale. Né rend té dyté vinin reformat
ligjore dhe politike, kurse né rend té treté rikthimi e shumé té drejtave té mohuara gjaté
diktaturés. Mé tej renditej hetimi dhe ndéshkimi i autoréve té shkeljeve té té drejtave dhe
lirive, si dhe zbardhja e sé vértetés. Proceset e tjera pérfshinin masa qé synojné pranimin e
démeve té shkaktuara nga ana e fajtoréve dhe eliminimin e ndikimit té regjimit diktatorial né
té tashmen. Sé fundi, reflektimi kolektiv dhe mbéshtetja e komunitetit u konsideruan

gjithashtu té réndésishme.

Tabela 1: Reformat e drejtesise tranzitore me te rendesishme per pjesemarresit.

5 llojet e drejtesise tranzitore me te rendesishme per ju (N=130x5) | Numri i %e
pergjigjeve | pergjigjeve
Démshpérblimi: Kompensim (ekonomik, edukim, prona, kohane |172 26.3

burg, pension, etj) rehabilitim i te persekutuarve (kthim ne pune,

kthim ne qytetin ku jetonin, dinjitet politik, pjesemarrje ne

politike, rikthimi ne statusin e meparshme shogeror dhe re-

integrimi ne shoqeri)

Reforma ligjore/te drejtesise, reforma politike/demokratike, 102 15.6
lustracion dhe aplikim te drejte te ligjit.

Rikthimi i te drejtave dhe lirive te fese, levizjes, shtypit, fjales, 84 12.8
mendimit, artit, votimit, jetes familjare/bashkimit familjar, lirise

dhe jeteses ku te deshirojme.

Denimi dhe hetimi i krimineleve dhe krimeve te komunizmit 81 12.4
Percaktimi i te vertetes (hapja e dosjeve, rishkrimi i historise, 81 12.4
dokumentimi ne media dhe perkujtimi i te shkuares)

Kerkimi i faljes dhe pranimi i krimeve 35 4.7
Renia e sistemit komunist dhe hegja e cdo ndikimi te atij sistemi |31 4.3
ne shogerine/ne shtetin sot

Politikanet t’1 japin prioritet grupit te persekutuar 28 2.6
Reflektimi mbi krimet e komunizmit/institucionet te kerkojne 17 2.1
falje

Mbeshtetja nga shogeria, komuniteti dhe njeri-tjetri si grup i 14 1.5
persekutuar

Te paplotesuar 35 5.3

Perve¢ démshpérblimit per vuajtjet e pérshkruara me lart dhe ne temen e pare, démshpérblimi

duhet te perfshije edhe njohjen e kontributit te plote té té pérndjekurve ne diktature si pjesé e

dokumentimit te krimeve te komunizmit (Citim 21 dhe 22).

Citim 21: Sot e kesaj dite ka nje irritim ndaj kompensimit financiar qge behet per vitet
e burgut. Sepse njerezit nuk e dine ge 70-80 % e veprave industriale e bujgesore jane
ndertu me punen e papaguar te te burgosurve politike. E perfytyro edhe aeroporti
eshte ndertu me punen e te burgosurve politike. Dhe ¢fare pune ka gen, e tmerrshme!
Dhe ne cfare kushtesh, e tmerrshme! D.m.th. duhet t’i behet e garte shogerise
shqiptare ge ti i detyrohesh kesaj klase, nuk eshte ceshtje zgjedhje, se ata thone
¢’borxh kemi ne te paguajme. Jo, ke borxh! Pra ti ke borxh, ke borxh shume. Cdo gje
ge e ke trashegu e ke trashegu nga puna e papaguar e ketyre njerezve, ky eshte vetem

demshperblim financiar, moral eshte tjeter®®.

Citim 22: Nga té burgosurit éshté tharé kéneta e Térbufit. Nga té burgosurit éshté
béré ajo faza rudimentale, fillestare po jo né kété pérmirésim gé éshté béré gjaté

viteve té kétij aeroportit atje ku ju erdhét, “Néné Tereza”. Eshté béré aeroporti i

69 Intervista gojore 8

19



Kugovés, éshté béré fabrika e superfosfatit né Lac, fabrika e ¢cimentos né Elbasan, ajo
e cimentos né Fushé-Krujé. Eshté béré sanatoriumi i Tiranés, jané ndértuar Pallatet e
Shallvareve né Tirané e sa e sa e sa té tjera, qé uné nuk po t’i numéroj té gjitha, se
ndoshta nuk del dhe koha qé ju keni né dispozicion. Edhe uné edhe ju.... Pra, kéta té
burgosur gé ishin dénuar pa béré asnjé faj, po vetém gé kishin mendimin ndryshe, nuk
e donin até regjim, kéta kané punuar si skllevérit e kohés sé faraonéve, pér té béré

ndértime né vendin toné, pa para. Edhe gé ai mburret gé i ndértoi komunizmi,

Tema IV: Kujt i takon démshpérblimi ekonomik?

Nje tjeter rrjedhoje e krimeve te komunizmit eshte demtimi i gellimshem i familjareve te
personave té pérndjekur. Kjo do te thote se lista e viktimave ishte shume me e gjere (Citim 23
dhe 24):

Citim 23: Du té trajtoj [njé] problem kétu té ... ¢faré ndodhte me té burgosurit éshté
mé miré qé té intervistosh té burgosurit qé kané gené né burg. Po c¢faré ndodhte me ne

jashté burgut? Jashté burgut, me familjet e té burgosurve’.

Familjet e té pérndjekurve pérfshinin fémijé, té cilét i vuajné né afatgjaté pasojat e shkeljeve

té lirive dhe té drejtave té prindérve (Citim 24):

Citim 24: Po femijet nuk i kemi internuar, tha (gruaja e diktatorit ne nje interviste).
Po ju i keni internu familjen, nanen, baben, te gjithe. I moret shtepine. Ku do te
jetonin femijet? Sigurisht femijet me vete ne internim. Por ligjerisht te gjithe keta

femije ge u rriten ne keto kampe internimi nuk figurojne kerkund si te internuar??.

Ndikimi ndér breza éshté dokumentuar ne literature: skllaveria’, kolonializimi’, holokausti’
Per kete arsye, éshté e réndésishme gé démshpérblimi ekonomik t’i takojé té gjithé brezave
gé vuajtén dhe ende vuajné pasojat e shkeljeve té té drejtave dhe lirive té njeriut (Citim 25
dhe 26):

Citim 25: Qeveria e ka, se ajo e ka né doré, ajo e ka né doré gé té béjé. ... Po tani, ti
jepu atyre gé jané gjallé. Po shiko, se uné jam mbi 70 vje¢. Tani ti pret té vdes edhe
uné? Edhe uné té mos gézoj asnjé gjé?! Uné boll e kam qé kur mé viné lekét e babait
mé dridhet shpirti, se ai vuajti dhe nuk gézoi absolutisht asnjé gjé. Nuk arriti té
shikonte ... té thuash kété lloj demokracie gé té paktén na u hap goja, se asgjeé tjetér

nuk fituam?®.

Citim 26: Me théné té drejtén, véllai im, i madhi, gé béri né Spac, ai ka marré, ka
marré. Bile mori késtin e gjashté te burgut te vet. Ndérsa uné, gé mé ka vdekur im até,
gé jam rritur rrugéve té [emri | qytetit] qé jam rritur pa buké, gé kam paré me syté e
mi gjéra gé kur i kujtoj sot nuk e di mé duket té& them uné kam gené ajo gé i kam
pérballuar, nuk mé besohet. Uné nuk kam marré asnjé lek nga burgu i babait tim. Po

tani edhe uné duhet té marr pér babané tim se e kam ... s’e njoha kurré’".

Tema V: Kush duhet ta kerkoje démshpérblimin ekonomik?

Sic u trajtua me lart, pasojat e shkeljes sé té drejtave dhe lirive té njeriut né diktaturé ndihen
edhe sot, rreth 30 vjet pas ndryshimit té regjimit. Ish té pérndjekurit politik, familjarét dhe
pasardhésit e tyre ende vuajné ne aspekin ekonomik, politik dhe te kapitalit shogeror.
Pjesemarresit né kété studim besojne se fugizimi ekonomik arrihet vetem ne saje te fugizimit

politik, dhe shogeror.

Citim 27: Nga gabimet mé té médha tonat éshté pikérisht kur u liruam nga burgu u
desh té krijonim njé parti. Ne s ’kemi pérfaqésues né Parlament nga ish-té

pérndjekurit politik?®,

Pjese e fugizimit eshte edhe dokumentimi i te vertetes dhe edukimi i brezit te ri me historiné
e sé shkuarés sé afért. Dokumentimi dhe njohja e historisé jo vetém gé do té mundésonte
shangien e pérséritjes sé gabimeve historike té sé shkuarés, por do t’u rikthente dinjitetin ish
té pérndjekurve dhe gjithé atyre gé vuajtén e vuajné ende pasojat e krimeve komuniste. Po

ashtu, kjo do té mundésonte rifitimin e respektit té munguar ndaj tyre (Citim 28 dhe 29):

Citim 28: Pra, shogéria joné éshté formuar né até ményré, nuk mund ta zhbésh.
Mirépo kjo rrezikon té prodhojé njé injorancé, jo né kuptimin, por njé padije pra té
brezit té ri ndaj asaj qé ka ndodhur. Dhe kjo pérkthehet né pérséritje té gabimeve ose

né mosrespekt té tjetrit. Té dhimbjes dhe té sakrificés dhe té vuajtjes sé tjetrit’®.

Ndonese pérgjegjési kryesor per shpagimin e krimeve té sé shkuarés éshté shteti, shogeria
civile dhe komuntetet ne pergjithesi mund dhe duhet po ashtu te mbeshtesin shtresen e
pérndjekur (Citim 28 dhe 29):

Citim 29: Edhe shogeria civile ge ne ¢do vend tjeter duhet te bente namin per te
drejtat e njeriut, kjo eshte detyra e shogerise civile. Realisht tani kane filluar te behen
pak te gjalle sepse vec me kete gje nuk jan marre, sepse ne ishim dhe te paorientuar,
sepse shume mire mund ta orientonin kete klase te benin penalizime, te ngrinin gjyqe,
te akuzonin ne grup, te akuzonin hetuesit gofte dhe brenda ligjeve te shtetit te asaj
kohe. ... Pra ne nje fare menyre ata qe ishin kompetente, ata qe kishin njohuri, ata ge
dinin duhet te merrnin persiper nje mision te kesaj natyre ge te behej nje lloj drejtesie

ne kete vend®.

Reformat ne drejtesi duhet té synojné edhe rritjen e kapitalit shogeror te ketij grupi. Kapitali

shogeror do te mundesonte nje mbeshtetje me te madhe per kerkesen e arritjen e drejtesise®!.

Diskutim

Dy studimet e paragitura né kété kapitull patén pér géllim t’u pergjigjeshin nje seri pyetjesh.
Pyetja e pare lidhet me shqyrtimin se cilat deme/krime duhet te adresohen nga drejtesia
tranzitore (démshpérblimi). Analiza e intervistave tregoi se krimet e regjimit komunist ishin
té natyrave té ndryshme. Ato kufizuan ose mohuan térésisht te drejtat civile, politike,
ekonomike, shogerore dhe familjare té personave té pérndjekur, familjaréve dhe pasardhésve
té tyre gjaté dhe pas rénies sé regjimit. Pjesemarresit pershkruan ne detaje pasojat afatgjata te
ketyre krimeve. Pyetja e dyte lidhet me faktin se si lidhet démshpérblimi ekonomik me
format e tjera te drejtesise tranzitore. Analiza e intervistave dhe anketave tregoi se
démshpérblimi ekonomik eshte shume i rendesiseshem dhe i nevojshme per te lehtésuar
pérballimin e pasojave afatgjata te krimeve. Ne fakt, démshpérblimi shihet si nje nga format
kryesore te reformave ge duhet té ishin ndérmarré e ka ende nevojé té ndérmerret. Pasojat e
krimeve té komunizmit jane aq te shumeanshme sa prekin disa breza, qysh nga femijet e
lindur ne diktature, ashtu dhe brezat ge lindin sot. Né pérgjigje té pyetjes sé treté, té dhénat
tregojné se ish té pérndjekurit politik dhe familjarét e tyre trashégojné mungeseé té kapitalit
ekonomik, politik dhe shogeror. Pér kété arsye, kompensimi ekonomik duhet té pérfshijé disa
breza. Mungesa e kapitalit ekonomik lidhet ngushté me dokumentimin dhe njohjen e
historisé. Pasojat negative té shkeljes sé skajshme té njé morie té drejtash i pamundéson
shtresés sé té pérndjekurve politik, familjaréve dhe pasardhésve té tyre té kérkojné shpagimin
e duhur dhe té nevojshém pér padrejtésité e pérjetuara. Né pérgjigje té pyetjes sé katért se
kush duhet ta kérkojé démshpérblimin ekonomik, analiza nxorri né pah se pérfshirja e gjithé
shogérisé ashti si dhe shtetit &shté e domosdoshme qé ky kompensim té kérkohet dhe té

arrihet.

Pasojat ekonomike, qofshin ato te drejteperdrejta ose jo, ishin njé nga géllimet kryesore té

krimeve té komunizmit. Per kete arsye, reformat e démshpérblimit ekonomik duhet:

81\Van Zomeren, Martijn, Tom Postmes, and Russell Spears. "Toward an integrative social

+ té informohen nga dokumentimi sistematik i krimeve té kryera;

« té informohen nga kendveshtrimet e veté té pérndjekurve politik dhe
pasardhésve té tyre;

* té marrin parasysh pércimin e pasojave nder breza;

» té realizohen né ményré té bashkérenduar me format e tjera te drejtesise

tranzitore.

Gjetjet nga kéto dy studimet ofrojné déshmi té métejshme mbi réndésiné e pérfshirjes sé
kéndvéshtrimeve té té mbijetuarve né kuptimin e nevojave té tyre. Kéto nevoja duhet té
pasgyrohen né reformat gé synojné vendosjen e drejtésisé tranzitore, duke i dhéné késhtu
pérparési kontekstit vendor®? & & Pjesémarrésit né té dy studimet shprehén hapur dhe garté
ideté e tyre mbi pérparésité pér veten, komunitetin dhe gjithé shogériné shqiptare né lidhje
me drejtésiné tranzitore. Ish té pérndjekurit politik dhe pasardhésit e tyre identifikuan
strategji té réndésishme si pér té kompensuar shkeljet e té drejtave dhe lirive gjaté
komunizmit ashtu dhe pér té shmangur konflikte né té ardhmen. Pranimi dhe géndrueshméria
e strategjive té tilla do té rritej gjithashtu pasi té mbijetuarit béhen pjesé e identifikimit,
zhvillimit dhe zbatimit t¢ RDT-ve gé ata i shohin té pérshtatshme né kontekstin e tyre. Sjellja
e zérave té ish té pérndjekurve politik gjithashtu mundéson shpalosjen e versionit té tyre té sé

VErtetés.

